
ljambo ry‘ibanze

Komite Olempike y'u Rwanda yashyizeho iki cyegeranyo
mu rwego rwo kurushaho kumenyekanisha ibikorwa byayo
n'iby’abanyamuryango bayo (Amashyirahamwe y'Imikino
mu Rwanda) hagamijwe gukomeza guteza imbere siporo
no kuyikundisha  Abanyarwanda muri rusange
by’'umwihariko abakiri bato.

lki cyegeranyo gikubiyemo amakuru n’ibikorwa bya siporo
byaranze icyumweru, kikazajya gisohoka rimwe mu
cyumweru.

Ntigisimbura kandi izindi nzira Komite Olempike y'u
Rwanda isanzwe ikoresha mu kugeza amakuru ku
banyamuryango bayo n'abanyarwanda muri rusange.

Basketball : Ikipe ya Al Ahly yegukanye BAL 2023

Table Tennis : Uko irushanwa ryo Kwibuka ryagenze

Basketball: Uko imikino ya shampiyona yagenze

Football : APR FC yegukanye igikombe cya shampiyona

Basketball : Hafunguwe ku mugaragaro ikibuga cya Kimironko

Rohith Peiris yashimiwe uruhare rwe mu guteza imbere Cricket mu Rwanda

Karate: Zen Karate Do ni yo yegukanye irushanwa ryo Kwibuka

Cycling : Mugisha na Nzayisenga begukanye “Akagera Race 2023"

Gymnastics : Hatangijwe ku mugaragaro ikipe muri “The Champions Sports Academy”

Basketball : lkipe ya Al Ahly yegukanye BAL 2023

Taliki 20 kugeza 27 Gicurasi 2023 ni bwo habaye imikino ya
nyuma Yy'irushanwa ry'Afurika ry’amakipe yatwaye ibikombe
iwayo muri Basketball mu bagabo “Basketball Africa League
(BAL 2023)". /

rA

Imikino y'amajonjora yahuje amakipe 12 yabereye muri Senegal _ 3 ;
na Misiri naho iyi mikino ya nyuma yahuje amakipe 8 ibera i
Kigali muri BK Arena.

Ikipe ya Al Ahly yo mu Misiri ni yo yegukanye igikombe cy'iri
rushanwa ryari rikinwe ku nshuro ya 3 itsinze ku mukino wa
nyuma ikipe ya AS Douanes yo muri Senegal amanota 80 kuri
65.

lyi kipe ya Al Ahly ni inshuro ya mbere vyari yitabiriye iri
rushanwa kuko inshuro ebyiri ziheruka (2021 na 2022)
hitabiriye ikipe ya Zamalek ndetse inatwara igikombe muri
2021 ubwo BAL yakinwaga ku nshuro ya mbere.

Ikipe ya Stade Malien yo muri Mali ni yo yegukanye umwanya
wa 3 nyuma yo gutsinda ikipe ya Petro de Luanda yo muri
Angola amanota 73 kuri 65.

Uko imikino ya nyuma yagenze

Imikino ya %

Taliki 20-05-2023
¢ Stade Malien 78-69 Cape Town Tigers
e Al Ahly SC 94-77 REG BBC

Taliki 21-05-2023
¢ AS Douanes 93-73 CFV Beira
e Petro de Luanda 88-84 ABC Fighters

Imikino ya %
Taliki 24-05-2023

e Petro de Luanda 86- 92 AS Douanes
¢ Stade Malien 73-78 Al Ahly SC

Umwanya wa 3

Taliki 26-05-2023
¢ Petro de Luanda 65-73 Stade Malien

Umukino wa nyuma

Taliki 27-05-2023 »

¢ Al Ahly SC 80-65 AS Douanes AT {
| e, LIJLL—_{ : -.!'

Table Tennis : Uko irushanwa ryo Kwibuka ryagenze

Taliki 28 Gicurasi 2023, ishyirahamwe ry’'umukino wa Table
Tennis mu Rwanda “RTTF” ryateguye irushanwa ryo Kwibuka
abari muri siporo bishwe muri Jenoside yakorewe Abatutsi
mu 1994 “Table Tennis Genocide Memorial Tournament
2023".

Iri rushanwa ryabereye mu Kigo cylgihugu Gishinzwe
Ibarurishamibare mu Rwanda “NISR” aho ryakinwe mu byiciro
bitandukanye birimo abakinnyi bakuru mu bagore n'abagabo,
ingimbi n'abangavu “Juniors”, icyiciro cy'abakiri bato " Cadets”
n'abakanyujijeho “Veterans”.

Uko irushanwa ryagenze

Mu bagabo, uwa mbere yabaye Hahirwabasenga Didier
akurikirwa na Masengesho Patrick naho ku mwanya wa 3 haza
Ishimwe Regis na Niyoyizigiye Eric.

Mu bagore, uwa mbere yabaye Twizerane Regine akurikirwa
na Tumukunde, ku mwanya wa 3 haza Tuyikunde na Umutoni
Consolée.

Mu cyiciro cy'ingimbi, uwa mbere yabaye Shimirwa Blaise
akurikirwa na Asifiwe Patience naho ku mwanya wa 3 haza
Niyogisubizo Steven na Mugisha Isaie.

Mu bangavu, uwa mbere yabaye Hirwa Kelia akurikirwa na
ishimwe Sonia, ku mwanya wa 3 haje Ntakirutimana Solange
na Ishimwe Aline.

Mu bakiri bato mu bahungu, uwa mbere yabaye Cyusa
akurikirwa na Ebong Shukuru, ku mwanya wa 3 haza Dushime
Otto na Gisubizo King.

Mu bakobwa, uwa mbere yabaye Uwase Diane akurikirwa na
Umutoniwase Ange, ku mwanya wa 3 haza Ingabire na
Kamikazi.

Uko amakipe yitwaye .,."T“{";‘_‘is
Ikipe ya Spero Table Tennis Academy ni yo yaje ku mwnaya w'
ambere aho  yegukanye ibikombe bitatu  harino

icy'abatarengeje imyaka 15 mu bahungu n'abakobwa
“Cadets” ndetse n'icy’abatarengeje imyaka 18 mu bahungu
“Men Junior”.

Ku mwanya wa kabiri haje ikipe ya Vision Table Tennis Club
yegukanye ibikombe 2 mu bagabo n'abagore bakuru “Men &
Women Senior”.

Ikipe y'Ubumwe Table Tennis Club yegukane igikombe mu
bangavu “Women Junior” naho ikipe ya Rilima Table Tennis
Club yegukana igikombe mu bakanyujijeho.

Basketball: Uko imikino ya shampiyona yagenze

Taliki 28 Gicurasi 2023 habaye imikino ya shampiyona mu mukino

wa Basketball y'icyiciro cya mbere mu bagabo n'abagore ndetse RWANDA BASKETBALL LEAGUE 2023
n'iyo mu cyiciro cya kabiri mu bagabo. WOMEN CAT - DAY 4 RESULTS

SUNDAY 28/05/2023
Uko imikino yagenze

Football : APR FC yegukanye igikombe cya shampiyona

Taliki 27 na 28 Gicurasi 2023 hakinwe imikino y'umunsi wa
30 ari nawo wa nyuma muri shampiyona y'icyiciro cya
mbere mu mupira w'amaguru mu bagabo. lkipe ya APR FC
yitwaye neza itsinda Gorilla FC ihita yegukana igikombe aho
yanganyaga amanota na Kiyovu gusa APR FC ifata umwanya
wa mbere kuko yari izigamye ibitego 26 mu gihe Kiyovu ari
17.

Ikipe ya APR FC ni yo izahagararira u Rwanda mu mikino
y'Afurika y'amakipe yabaye aya mbere iwayo “Total Energies
CAF Champions League 2023-2024".

Ikipe ya Rutsiro FC yasoreje ku mwanya wa 15 ndetse na
Espoir FC yasoreje ku mwanya wa nyuma wa 16 zamanutse
mu cyiciro cya kabiri aho zizasimburwa na Etoile de I'Est FC
n’Amagaju FC.

Uko imikino y’'umunsi wa nyuma yagenze

Taliki 27-05-2023
e Mukura 4-3 Musanze FC
e Gasogi United 3-0 Espoir FC

Taliki 28-05-2023
¢ Sunrise FC O-1Rayon Sports
» Police FC O-1Marines FC
e Kiyovu 3-1Rutsiro FC7
e Gorilla1-2 APR FC
e Etincelles FC 1-1 Rwamagana City
¢ Bugesera FC 2-1AS Kigali

Urutonde rwa shampiyona 2022-2023

Umwanya | lkipe Imikino | Amanota
1 APR FC 30 63
2 Kiyovu 30 63
3 Rayon Sports 30 61
4 AS Kigali 30 47
5 Police FC 30 47
6 Mukura 30 45
7 Etincelles FC 30 44
8 Gasogi United 30 43
9 Gorilla FC 30 39
10 Musanze FC 30 37
11 Sunrise FC 30 34
12 Marines FC 30 34
13 Bugesera FC 30 32
14 Rwamagana City | 30 31
15 Rutsiro FC 30 30
16 Espoir FC 30 17

Basketball : Hafunguwe ku mugaragaro ikibuga

cya Kimironko

Taliki 27 Gicurasi 2023, mu Murenge wa Kimironko mu Mujyi wa
Kigali hafunguwe ku mugaragaro ikibuga cy'umukino wa
Basketball cyubatswe ku bufatanye na Minisiteri ya Siporo
“MINISPORTS"”, Imbuto Foundation na Basketball Africa League
“BAL".

Uyu muhango witabiriwe na Perezida w'u Rwanda, Nyakubahwa
Paul Kagame ari kumwe na Madamu Jeannette Kagame ndetse
n‘abayobozi batandukanye ba BAL, ishyirahamwe ry'umukino
wa Basketball muri Afurika “FIBA Afrique”, aba Giants of Africa
n‘ab’ishyirahamwe ry'umukino wa Basketball mu Rwanda
“FERWABA".

Iki kibuga cyubatswe mu rwego rwo gufasha mu kuzamura
impano z'abana batuye muri aka gace ndetse no gufasha muri
rusange urubyiruko kwidagadura.

8 MR
WE ALL BAL)

Rohith Peiris yashimiwe uruhare rwe mu

guteza imbere Cricket mu Rwanda

Taliki 27 Gicurasi 2023, kuri Sitade Mpuzamahanga
y'umukino wa Cricket i Gahanga habereye umuhango wo
gushimira no gusezera kuri Rohith Peiris wari umuyobozi
mukuru w'uruganda rw'icyayi rva SORWATHE akaba agiye
mu kiruhuko cy‘izabukuru “Retirement”.

Rohith Peiris yashimiwe n'ishyirahamwe ry’'umukino wa
Cricket mu Rwanda “RCA” nk'uwagize uruhare mu
iterambere ry'uyu mukino kuko yawutangije i Kinihira mu
Karere ka Rulindo aho uru ruganda ruherereye ashinga
n'ikipe ya Sorwathe CC yazamukiyemo abana benshi aho
ubu mu makipe y'igihugu mu byiciro byose haba higanjemo
abana b'i Kinihira.

Mu byo yafashije harimo kwishyurira ishuri abana bakina mu
ikipe ya Sorwathe CC ndetse bakanahabwa n’ibindi
bikoresho bibafasha muri uyu mukino.

Mu rwego rwo kumusezeraho habaye imikino ibiri ya gicuti
aho abakinnyi bose banyuze muri Sorwathe CC bakinnye
n'ikipe y'igihugu ya kabiri mu bakobwa ndetse n'abahungu.

Umuyobozi muri RCA ushinzwe iterambere, Rurangwa
Landry by'umwihariko akaba ari we wahawe bwa mbere
inshingano zo kuzamura umukino mu Karere ka Rulindo
yatangaje ko uyu mugabo atazava mu mitima
y'Abanyarwanda n’abakunzi b’'umukino wa Cricket kuko ibyo
yakoze kugira ngo uyu mukino utere imbere bazahora
babimwibukiraho.

Byiringiro Emmanuel, Umuyobozi ushinzwe ibikorwa muri
RCA yatangaje ko iterambere umukino wa Cricket umaze
kugeraho Rohith Peiris abifitemo uruhare kandi bazakomeza
kubimushimira.

Yakomeje avuga ko agiye hari umushinga wo kubaka ikibuga
cya Cricket mu Karere ka Rulindo yizeza ko uzakomeza.

Rohith Peiris ukomoka muri Sri Lanka yageze mu Rwanda
muri Nzeri 2008 aho yabaye umuyobozi ushinzwe ibikorwa
muri  SORWATHE nyuma muri Werurwe 2012 agirwa
umuyobozi mukuru w'uruganda akaba yari amaze imyaka 14
n'amezi 9.

Karate: Zen Karate Do ni yo yegukanye irushanwa ryo Kwibuka

Taliki 28 Gicurasi 2023 muri GS St André i Nyamirambo habereye irushanwa ryo Kwibuka abari muri siporo bishwe muri
Jenoside yakorewe abatutsi mu 1994 “Karate Genocide Memorial Tournament 2023".

Iri rushanwa ryateguwe n’ishyirahamwe ry’'umukino wa Karate mu Rwanda “FERWAKA” ku bufatanye na Minsiteri ya Siporo
“MINISPORTS" ndetse na Komite Olempike y'u Rwanda ryegukanwe n’ikipe ya Zen Karate Do y'i Rubavu.

Uko irushanwa ryagenze

Abitabiriye irushanwa bahatanye mu kwiyereka “Kata”, kurwana “Kumite” mu bakinnyi ku giti cyabo ndetse n’ikipe mu bagabo
n‘abagore.

Mu kwiyereka "Kata" mu bagore, Uwase Lazia (Zen Karate Do) yegukanye umwanya wa mbere akurikirwa na Yezakuzwe Lucie
(Flying Eagles), ku mwanya wa 3 haza Abayisenga Palemonique (The Champion Karate Academy) na Umulisa Yvette (Shito
Ryu Karate Do).

Mu bagabo, Munyaburanga Jean Claude (Zen Karate Do) ni we wegukanye umwanya wa mbere akurikirwa na Niyitanga Halifa
(The champion Karate Academy) naho ku mwanya wa 3 haza Usengimana Omar (APR Karate Do) na Gusenga Yves Bertrand
(Police Karate Club).

Mu kurwana “Kumite” mu bagore, Yezakuzwe Lucie (Flying Eagles) ni we wegukanye umwanya wa mbere akurkirwa na Uwase
Lazia (Zen Karate Do) naho ku mwanya wa 3 haza Ingabire Solange (APR Karate Do) na Mbabazi Seraphine (UR Huye).

Mu kwiyereka nk'ikipe mu bagabo "Team Kata', ikipe ya mbere yabaye Zen Karate Do ikurikirwa na The Champion Karate
Academy naho ku mwanya wa 3 haza UR Huye Campus A na Flying Eagles.

Mu kurwana nk'ikipe mu bagabo "Team Kumite', ikipe ya APR Karate Do ni yo yabaye iya mbere ikurikiwa na UR Huye Campus
A naho ku mwanya wa 3 haza Zen Karate Do na The Champion Karate Academy.

Muri rusange, ikipe ya Zen Karate Do y'i Rubavu ni yo yitwaye neza aho yegukanye imidali 5 harimo 3 ya zahabu, 1 wa Feza
n'undi umwe w'Umulinga. Ku mwanya wa kabiri haje ikipe ya Flying Eagles yegukanye imidali 2 harimo umwe wa Zahabu n'undi
wa Feza naho ku mwnaya wa 3 haza APR Karate Do yegukanye imidali 3 hari umwe wa Zahabu n'indi 2 y'Umulinga.

Cycling: Mugisha na Nzayisenga begukanye “Akagera Race 2023"

Taliki 27 na 28 Gicurasi 2023, ishyirahamwe ry'umukino
w’'amagare mu Rwanda “FERWACY" ryateguye isiganwa “Akagera
Race 2023" ahakinwe intera ebyiri.

Intera ya mbere yatangiriye i Gicumbi isorezwa i Nyagatare,
intera ya kabiri itangirira i Nyagatare isorezwa i Kayonza.

Mu bagabo “Men Elite &U-23", Mugisha Moise ni we wegukanye
umwanya wa mbere mu gihe ku ruhande rw'abagore “Women
Elite & U-23" wegukanwe na Nzayisenga Valentine.
Uko isiganwa ryagenze
» Abagabo (247 km)
1. Mugisha Moise 07h00'26"
2. Manizabayo Eric 07hO1'35”
3. Niyonkuru Samuel O7hO1'35”
* Abagore (168 km)
1. Nzayisenga Valentine 04h55'35"
2. Mwamikazi Djazilla O5h06'T"
3. Mukashema Josiane 05h06'19"

 Ingimbi (168 km)

1.Tuyizere Hashim 4h36'12"
2. Uhiriwe Espoir 4h36'20" |
3. Nshimiyimana Phocas 4h39'02" @

KAGERA RACE TEm

27-28/05/2023
» Abangavu (152 km)

1. Byukusenge Mariate 04h1510"
2. Umutoni Sandrine 04h19'27"
3. Uwera Aline 04h22'09"

Gymnastics : Hatangijwe ku mugaragaro ikipe muri “The Champions Sports

Academy”

Ishuri ryigisha imikino itandukanye “The Champions Sports
Academy” ku bufatanye n’'ishyiramwe y’imikino ngororangingo
mu Rwanda “FERWAGY" ryatangije ku mugararo ikipe y'imikino
ngororangingo.

Ku wa Gatandatu, taliki 27 Gicurasi 2023 aho iri shuri rikorera
ahahoze ari Sports View Hotel i Remera habereye igikorwa cyo
kuzamura mu ntera abakinnyi no gutangiza ku mugaragaro ikipe
y'imikino ngororangingo “Gymnastics”.

Aba bana bari bamaze umwaka bakina iyi mikino berekanye
intera bagezeho ndetse abitwaye neza bahabwa imidali.

Umwe mu babyeyi wari witabiriye iyi gahunda, Cyusa
Mucyowiraba Leandre yatangaje ko icyari kigoye ari ukumenya
ahantu bigisha imikino ngororangingo ku buryo bwizewe ndetse
hanafite umutekano ku buryo wahasiga umwana ukizera ko nta
kibazo yagira.

Yakomeje avuga ko iyi gahunda yafashije abana cyane muri
gahunda zabo za buri munsi kuko byatumye bahindura
imyitwarire. Ati: “ Byatumye bagira imyitwarire myiza ku giti
cyabo, umwana arabyuka akamenya ko agomba kunywa amazi
kuko ari meza ku mbiri we, ikindi bamenye ko bagomba gukora
siporo kuko ari ingenzi.”

Perezida wa FERWAGY, Nzabanterura Eugene yashimiye “The
ChampionsSports Academy” kuba barashyize “Gymnastics” mu
mikino batoza abana kuko buriya ari umusingi w'izindi siporo.
Yakomeje avuga ko babyishimiye kuko iyi ari indi kipe bungutse
kandi igizwe n'abakiri bato kuko uyu mukino abawukina
batangira bakiri bato.

Ati : “ Batangiye gutozwa iby'ibanze kandi turizera ko bazagenda
bazamura urwego rwabo.”

Nzabanterura yavuze ko bagiye gufasha “The Champions Sports
Academy” mu guhugura abatoza bayo kugira ngo bunguke
ubumenyi nabo babuhe abana batoza kandi ko aba bana
bagomba gushakirwa amarushanwa kugira ngo bazagere ku
rwego rwiza.

Umuyobozi wa “The Champions Sports Academy”,
Nkuranyabahizi Noel yatangaje ko imikino ngororangingo
“Gymnastics” isanzwe iri mu mikino batoza abana. Yakomeje

avuga ko n'ubwo bafunguye iyi gahunda ku mugaragaro abana
bari bamaze umwaka bitoza iyi mikino.

Nkuranyabahizi akomeza avuga ko bagomba gukomeza gukorana
n’ishyirahamwe ry’'uyu mukino ndetse n'indi yose kugira ngo
n'abana bajye bisanzura mu mukino bashaka.

Kuri ubu muri “Gymnastics” bafite abana bagera kuri 35 mu
bakobwa n'abahungu.

www.olympicrwanda.org

Kuva muri 2017, Nkuranyabahizi Noel usanzwe ari
umutoza mukuru w'ikipe y'igihugu y'u Rwanda ya Karate
yatangije ishuri ryigisha abana bari hagati y'imyaka 4 na
17 imikino itandukanye “The Champions Sports
Academy”. Iri shuri ryatangiriye ahahoze ari Sports View
Hotel i Remera ariko ryafunguye amashami hirya no hino
nko muri Club House La Palisse i Nyandungu, i Nyanza
ndetse n’i Bugesera mu Murenge wa Ntarama muri
“Gasore Serge Foundation”.

Abana bakina indi mikino itandukanye irimo Karate,
Badminton, Sports Chanbara, imikino ngororangingo
“Gymnastics”, kubyina bya Kinyarwanda ndetse hakaba
hari na gahunda yo kongeramo indi mikino nk'umupira
w'amaguru n'iyindi.

